
LEWENSORIËNTERING 
GEMEENSKAPLIKE TAAK VIR ASSESSERING 

DEEL B 
 

EKSAMENNOMMER              

 
Tyd: 2 uur 70 punte 
 

INSTRUKSIES 

1. Maak seker dat jy deurgaans leesbaar skryf. Versuim om dit te doen, kan lei tot 
verlies van punte. 

2. Skryf slegs in donkerblou of swart ink. 

3. Vir elke vraag: lees of hersien die bron en beantwoord dan die vrae wat volg. 

4. Neem kennis van die puntetoekennings voordat jy die vrae in Afdeling A beantwoord. 
Punte sal toegeken word vir elke verskillende en haalbare verduideliking.  

5. Onthou – kwaliteit eerder as kwantiteit is belangrik (vermy eenwoordantwoorde). 

INLEIDING 

GTA Deel A het op 'n aantal verwante temas gefokus.  

• Die belangrikheid om jouself te ken en te verstaan ten einde na te dink oor jou 
waardes en om verplig te wees om doelgerig te leef. 

• Die dokument het toe die tema van onreg aangebied – waar mense uitgebuit word en 
swak behandel word weens omstandighede wat hulle kwesbaar maak. Dit het empatie 
aangemoedig vir diegene wat minder gelukkig is as jy en 'n dieper begrip van hul 
daaglikse stryd aangemoedig. 

• Jy is toe genooi om oor die belangrikheid van morele leierskap te redeneer en die 
leierskapdilemma te verstaan. 

• In die finale taak is jy geassesseer op jou sin van agentskap en probleemoplossings-
vaardighede. 

GTA Deel B gaan voort met hierdie temas en ondersoek hoe goed jy die konsepte en 
idees van die GTA geïnternaliseer het en nooi jou uit om die morele dilemma van 
leierskap verder te oorweeg. 

AFDELING A KORTVRAE  

VRAAG 1 
 
BRON 1  
 
Brandon Frere bespreek hoe milleniërs korporatiewe sosiale verantwoordelikheid dryf 
 
Maatskappye moet hul milleniër-kliënte goed dophou as gevolg van 'n toekomstige 
gebeurtenis bekend as die Groot Welvaartoordag*, wat as die grootste oordrag van welvaart 
in die geskiedenis beskou word.  

*Met milleniërs wat meer koopkrag in die toekoms sal hê, moet HUB's  besigheidspraktyke 
ondersoek wat hul jonger verbruikers se ideale weerspieël, insluitende sosiaal-
verantwoordelike praktyke soos "om groen te wees".  

'n Besigheidsblog skryf oor hoe sakeleiers groen kan wees deur herwinningspraktyke te 
implementeer, hul energieverbruik te laat oudit of selfs 'n tele-pendelbeleid in te stel om 
brandstofverbruik te verminder. Binne elk van hierdie inisiatiewe is verdere idees om 
ekovriendelike aksies te bou. Brandon Frere, uitvoerende hoof en kampvegter vir sosiale 
veranderings, beveel aan dat sake-eienaars na hul huidige volhoubaarheidspraktyke kyk en 
hul maatskappy se waardes evalueer. Verskuiwing na lae-impak en groener keuses is nie net 
goed vir die omgewing nie, maar kan ook goed wees vir publisiteit. 

"'n Veelvlakkige benadering tot 'n nuwe groen beleid kan voordelig wees vir jou maatskappy," 
sê Frere. "Jy kan werknemers hê wat 'n ekovriendelike leefstyl handhaaf, en dit sal waardeer 
as daardie soort inisiatiewe by hul werk geïmplementeer word. Dit kan ook die moraal van die 
maatskappy vir alle werknemers verbeter, wetende dat daar 'n onderliggende gemeenskaplike 
missie by die werk is om die omgewing te help." 

Korporatiewe sosiale verantwoordelikheid (KSV) is nie 'n nuwe konsep nie; die manier waarop 
milleniërs besighede beïnvloed, sal egter spoedig die manier waarop hul optree, verander. 
Sakeleiers behoort strategies vir hul milleniër-kliënte te begin beplan.  

Volgens 'n Nielsen-opname verkies 73 persent milleniërs om met sosiaal-verantwoordelike 
maatskappye te werk. Verder verwag 81 persent milleniërs dat hul handelsmerke 'n openbare 
verbintenis tot goeie korporatiewe burgerskap moet maak. Hierdie syfers dui aan dat 
bemarkingspanne hul taktiek moet verskuif om die veranderende neigings te weerspieël.  

Milleniërs wil hê maatskappye moet teruggee aan die gemeenskap deur betrokke te raak,  
deursigtig oor hul maatskaplike goeie pogings te wees en om milleniërs die kans te bied om 
betrokke te raak by die maatskappy se pogings. 

[San Francisco Business Times, 29 Junie 2018, <https://www.bizjournals.com/sanfrancisco/prnewswire/ 
press_releases/California/2018/06/29/NY42152>, Verkry 3 Julie 2018] 

 
Glossarium 

• Milleniërs – milleniërs, ook bekend as Generasie Y, is tussen 1976 en 2004 gebore 
• HUB – Hoof-Uitvoerende Beampte – die persoon wat die hoogste posisie in 'n instelling beklee 
• "Om groen te wees" – om meer omgewingsvriendelike besluite te neem, soos om te verminder, te 

hergebruik en te herwin 
• Tele-pendel – werk van die huis af, gebruik die internet, e-pos en die telefoon 
• Kampvegter – 'n persoon wat 'n spesifieke oorsaak of beleid in die openbaar ondersteun of aanbeveel 
• Volhoubaarheid – vermy die uitputting van natuurlike bronne om 'n ekologiese balans te handhaaf  
• Veelvlakkige benadering – 'n benadering wat baie verskillende optredes behels 

1.1 Interpreteer uit die artikel: Hoekom moet HUB's seker maak dat hul 
"besigheidspraktyke ... hul jonger verbruikers se ideale weerspieël"? 

  
 
  
 
  
 
  
 
  
 
  (2) 
 

1.2 Volgens die artikel, noem enige EEN voordeel wat afgelei kan word uit die 
aanneem van 'n groener model.  

  
 
  
 
  (1) 
 

1.3 Watter drie aspekte wat in die artikel genoem word, soek milleniërs in hul 
indiensnemingsmaatskappye? 

  
 
  
 
  
 
  
 
  
 
  (3) 

   [6] 

VRAAG 2 
 
BRON 2 
 
HOE KORRUPSIE EKONOMIEË KAN VERNIETIG 

Volgens Transparency International is korrupsie "een van die grootste uitdagings van die 
hedendaagse wêreld", veral vir ontwikkelende lande. 

BELEGGERS ONTMOEDIG 
Die Business International Corruption Index dui aan dat korrupter lande beduidend laer 
beleggingskoerse het, weens die negatiewe verhouding tussen korrupsie en beleggings. 

Korrupsie se negatiewe impak op Suid-Afrika se totale beleggings is onweerlegbaar. Selfs 
plaaslike beleggers is geneig om hul groot beleggingsprojekte en bedrywighede terug te hou. In 
'n Grant Thornton-opname het 58% van die uitvoerende beamptes wat ondervra is, aangedui 
dat hulle hul besigheidsuitbreidings in Suid-Afrika vertraag. 

DIENSLEWERING ONDERMYN 
Korrupsie lei ook tot swak dienslewering, volgens Corruption Watch. Dit is omdat groot bedrae 
geld wat vir dienslewering gebruik kan word, elke jaar as gevolg van korrupsie verlore gaan. 

'n Verslag van die Spesiale Ondersoekeenheid (SOE) in 2011 het onreëlmatighede en 
verkwistende uitgawes in die onderwyssektor beklemtoon. Ander voorbeelde sluit die bou van 
paaie in wat swak materiaal gebruik om sodoende oorskotgeld vir private wins te verkry. Dit is 'n 
ernstige ekonomiese probleem, want swak lewering van die regering belemmer besigheidsgroei. 

INKOMSTEDIENSTE BENADEEL 
Daar is verskeie redes hiervoor. Eerstens ondermyn wydverspreide korrupsie die kultuur van 
voldoening, wat belastingontduiking verhoog en sodoende staatsinkomste erodeer. Dit skep 
ook wantroue en demoraliseer dus entrepreneurs om nuwe ondernemings in die formele sektor 
te vestig, wat die staat se inkomste verder erodeer. 
OPENBARE UITGAWES KUNSMATIG VERHOOG 
Korrupsie is ook geneig om staatsbesteding te verdraai en kan selfs lei tot die verskaffing van 
goedere en dienste wat onnodig is. Dit kan ook die vorm van koste-inflasie aanneem – waar 
koste van goedere of projekte kunsmatig verhoog word. Daar word beraam dat die land elke 
jaar sowat R25 miljard verloor as gevolge van korrupsie in regeringbesteding. 

FISKALE TEKORT EN SKULDOPEENHOPING 
Aangesien korrupsie staatsbesteding laat toeneem en die regering se inkomste in Suid-Afrika 
verminder, is die slotsom dat korrupsie in 'n mate bydra tot die groot begrotingstekort (3,9% in 
2016) en staatskuld (tans 51% van die BBP). 
Ter afsluiting: korrupsie is 'n chroniese ekonomiese en sosiale siekte wat ons moet beveg. Deur 
samewerking en toewyding kan ons dit doen. Ons moet ons land bevry van korrupsie en 
"ekonomiese bendes". 

[How Corruption can destroy economies, 2018, Old Mutual Life Insurance, 
<https://www.oldmutual.co.za/how-korrupsie-can-destroy-economies>, Verkry 3 Julie 2018.] 

Glossarium 
 
• Hedendaagse wêreld – die omstandighede en idees van die moderne wêreld 
• Korrupsie-indeks – 'n jaarlikse ranglys van lande volgens hul waargenome vlakke van korrupsie 
• Onweerlegbaar – kan nie betwis of ontken word nie  
• Dienslewering – die verskaffing van 'n diens aan kliënte 
• Voldoening – 'n daad van gehoorsaamheid aan 'n bevel, reël of versoek 
• Demoraliseer – veroorsaak dat iemand vertroue of hoop verloor 
• Inflasie – 'n algemene verhoging in pryse en die daling van die koopwaarde van geld 
• Fiskale – het betrekking op staatsinkomste, veral belasting  
• Inkomste – 'n land se jaarlikse verdienste  
 
2.1 Verskaf twee redes waarom beleggers huiwerig sou wees om te belê, en 

entrepreneurs huiwerig sou wees om besighede in Suid-Afrika te vestig, 
volgens die bron. 

  
 
  
 
  
 
  
 
  
 
  (2) 

 
2.2 2.2.1 Watter oplossing bied die bron om korrupsie te "beveg"?  

  
 
  
 
  (1) 

 
2.2.2 Verduidelik wat bedoel word deur die oplossing hierbo en gee 'n 

voorbeeld om jou antwoord te illustreer. 

  
 
  
 
  
 
  
 
  
 
  
 
  
 
  (3) 

2.3 Nadat jy hierdie artikel gelees het en die insigte wat jy verkry het uit jou 
GTA Deel A-besprekings en al die probleme wat die mensdom ondervind, 
is korrupsie een van die grootste uitdagings van die samelewing? Gee 'n 
rede vir jou antwoord. 

  
 
  
 
  
 
  
 
  
 
  (2) 
 

2.4 Oorweeg al die negatiewe gevolge van korrupsie soos in die bron aangedui 
is. Kies een gevolg uit die bron wat jy glo die grootste impak op die Suid-
Afrikaanse ekonomie het en verduidelik dan kortliks waarom jy so dink. 

  
 
  
 
  
 
  
 
  
 
  (3) 

 [11] 

VRAAG 3 
 
BRON 3 
 
Die gemeenskap moet aandring dat politici leefstyloudits ondergaan – David Makhura 
 
Volgens waarnemende ANC provinsiale voorsitter en Gautengse premier David Makhura mag 
party staatsamptenare in Suid-Afrika dalk 'n bevoegdheidstoets slaag, maar hulle sal sleg vaar 
wat integriteit en etiek betref.  

Makhura het Sondag gepraat by die afsluiting van die Kgalema Motlanthe Foundation se  
inklusiewe groeiforum-intreerede wat drie dae geduur het. 

Hy het Suid-Afrikaners aangemoedig om 'n obsessie met integriteit en etiek te ontwikkel, en gesê 
dat die kwessie om korrupsie aan te spreek nie slegs opgelos kan word deur die regte 
aanstellings te maak in die land se instellings wat misdaad beveg nie. 

"Ek weet daar is baie bekwame staatsamptenare wie se etiese en morele status nie baie goed is 
nie – baie bekwaam – maar wie se etiese en morele grondslag baie twyfelagtig is," het hy gister 
by die konferensie gesê. 

Makhura het erken dat sy siening hom in die moeilikheid kan laat beland by party van sy 
eweknieë, en bygevoeg dat dit "fundamenteel" vir die samelewing is om daarop aan te dring dat 
politici leefstyloudits moet ondergaan. 

"As jy nie bereid is om jou eie lewe aan die publiek te onderwerp vir insae nie, hoekom moet 
hulle jou met die belangrikste besluite van die land vertrou?" het Makhura gevra. 

"Ons moet dit onmoontlik maak om te steel" 
 
Die Gautengse premier het ook gesê die verloop van die stryd teen korrupsie in Suid-Afrika moet 
verander. 

"Die paradigma van die stryd teen korrupsie moet nie net daaroor gaan oor diewe vas te trek en 
hulle tronk toe te stuur nie. As ons net besig is om die diewe te vang, verander ons nie die 
waardesisteem wat moet verseker dat dit moeilik is om te steel nie," het Makhura gesê. 

"Ons het heelwat hervormings nodig wat sal verhoed en vir die dief onmoontlik maak om te 
steel," het die premier verder gesê. 
[Tshidi Madia, 18 Junie 2018, News 24,<https://www.news24.com/SouthAfrica/News/society-must-demand- 

politicians-undergo-lifestyle-audits-david-makhura-20180618>, Verkry 3 Julie 2018] 
 
Glossarium 
 
• Intreerede – die aanvang van 'n instelling, aktiwiteit of ampstermyn 
• Fundamenteel – van kardinale belang 
• Paradigma – 'n wêreldbeskouing, patroon of model 

3.1 Wat moedig Makhura Suid-Afrikaners aan om te kweek en op aan te dring 
ten einde korrupsie te beveg? 

  
 
  
 
  (2) 

 
3.2 Wat sou volgens die artikel die houding van die publiek wees teenoor 

politici wat weier om hul lewens in die openbare soeklig te plaas? 

  
 
  
 
  (1) 
 

3.3 3.3.1 Wat stel Makhura voor moet in wetstoepassingsagentskappe 
verander om die effektiewe stryd teen korrupsie en misdaad in die 
samelewing te verseker? 

  
 
  
 
  (2) 

 
3.3.2 Bespreek kortliks EEN manier waarop die regering kan verseker dat 

bogenoemde bereik word. 

  
 
  
 
  (2) 

 
3.3.3 Bespreek kortliks wat jou eie rol in die bogenoemde mag wees. 

  
 
  
 
  (2) 

 [9] 

VRAAG 4 
 
BRON 4 
 

 
[The state of the anti-corruption war, <http://www.tribuneonlineng.com/117977/>,  

Verkry 3 Julie 2018] 
 
Verduidelik wat die spotprenttekenaar aan sy kykers kommunikeer en koppel dit 
dan aan die huidige Suid-Afrikaanse sosio-ekonomiese uitdagings.   
 
    
 
  
 
  
 
  
 
  
 
  
 
  

 [4] 
 

30 punte 

  

Baba, doen gou 
iets … Die honger 
maak ons dood. 

Hel-l-l-p asseblief! 

TAKEL 
 KORRUPSIE 

AFDELING B BEREDENEERDE OPSTEL 

Dit is noodsaaklik dat ons 'n debat oor misdaad en ons kriminele regstelsel begin voer, 
asook hoe ons die regstelsel meer effektief kan laat werk om sodoende die oortreders en 
beskuldigdes binne die stelsel doeltreffend te beskerm en te rehabiliteer, en om die 
slagoffers en die gemeenskap as 'n geheel te beskerm.  
 
VRAAG 5 
 
Bespreek in 'n beredeneerde opstel die mate waarin jy met die volgende stelling saamstem 
of daarvan verskil:  
 
Hoë misdaadsyfers en wetteloosheid in Suid-Afrika is 'n gevolg van onverskilligheid en 
selfvoldaanheid. 

 
Glossarium 
 
• Onverskilligheid – 'n gebrek aan belangstelling, entoesiasme of besorgdheid om teen ongewenste 

omstandighede op te tree  
• Selfvoldaanheid – tevrede met jou meriete, voordele, situasie, ens., dikwels sonder om bewus te wees 

van 'n potensiële gevaar of gebrek; sonder kritiek  
 

 
 
Oorweeg die volgende aanhalings voor jy jou opstel beplan:  
 
Oorlog, armoede, korrupsie, honger, ellende, menslike lyding sal nie in 'n monetêre stelsel 
verander nie. Dit wil sê, daar sal baie min betekenisvolle verandering wees. Dit sal die 
herontwerp van ons kultuur en waardes verg. 

[Jacque Fresco, 2008, <http://www.azquotes.com/quote/728457>, 3 Julie 2018] 
 
Om onverskillig te staan teenoor die uitdagings wat ons in die gesig staar, is onverdedigbaar. 
Solank die doel edel is, is dit grootliks irrelevant of dit in ons leeftyd bereik word of nie. Wat ons 
dus moet doen, is om te streef en te volhard en nooit op te gee nie. 

[Dalai Lama XIV, <https://www.goodreads.com/quotes/tag/indifference>, 5 Julie 2018] 
 
My navorsing verbaas en verwar my gedurig. As mense is ons genieë. Wat ons nie tuis kry nie, 
laat ons maniere vind om dit elders te bekom. Wanneer ons na die statistieke kyk, is dit dus 
duidelik dat ons nie 'n tienerswangerskapprobleem en 'n straatbendeprobleem het nie. Ek wil 
selfs beweer dat ons nie 'n dwelm- en alkoholprobleem, of selfs 'n misdaadprobleem het nie. Dit 
is net die simptome wat ons ervaar, en die werklike probleem is gebroke huise wat lei tot 
gebroke lewens. 

[Drexel Deal, The Fight of My Life is Wrapped Up in My Father 
<https://www.goodreads.com/quotes/tag/crime-prevention>, 5 Julie 2018] 

Wanneer jy jou opstel beplan, oorweeg ALLE sienings en temas wat in die GTA Deel A 
bespreek is en waarvoor daar in die GTA Deel B voorsiening gemaak is. 
 
Beplanning 

VRAAG 5 BEREDENEERDE OPSTEL ANTWOORD 

40 punte 
 
  Totaal: 70 punte 

ADDISIONELE BLADSYE VIR DIE VOLTOOIING VAN VRAE UIT AFDELING A: 

ADDISIONELE BLADSYE VIR DIE VOLTOOIING VAN VRAE UIT AFDELING A: 

